
條目： 

寶 48〈勝鬘夫人會〉 

內容： 

寶 48 勝鬘夫人會 （11） 菩提流志譯 

  1.勝鬘師子吼一乘大方便方廣經 （12） 求那跋陀羅譯 

 

條目： 

寶 49〈廣博仙人會〉 

內容： 

寶 49 廣博仙人會 （11） 提流志奉 詔譯 

1.毘耶娑問經 （12） 二卷 瞿曇般若流支譯 

問業果，廣陳生天及還生人中之相。無大乘意。 

 

出處： 

問業果，廣陳生天及還生人中之相。無大乘意。 

※參見《大寶積經》卷 120 (CBETA, T11, no. 310, p. 679, b3-10)： 

廣博仙言：「云何為施？何者施義？云何施主？施主何義？云何施者不名施主？云何施

主不名施者？云何行施於受施者而獲福報？云何施已，若現在世、若命終後，施福隨

行為積為聚？世尊！如來滅後供養塔廟，誰為受者獲於福報？」 

佛言：「大仙！汝今所問甚為希有，為欲覺悟新發意者。」 

※參見《大寶積經》卷 120  (CBETA, T11, no. 310, p. 679, b21-c28)： 

爾時諸比丘聞佛世尊作是說已，生淨信心，白言：「世尊！廣博仙人有所疑問，願為除

斷。」 

爾時佛告廣博仙言：「汝今諦聽，施之果報及業差別。若諸受者能令施主生於果報，是

為施義。若有眾生發清淨心，以己財寶令執事人隨所施者，其財寶主名為施主，其執

事人名為施者。若復有人自持己物淨心施者，得為施主亦名施者。復次大仙！三十二

種不淨之施，汝今諦聽。若復有人，倒見施者不名淨施。因報恩者不名淨施。不哀愍

者，不名淨施。為色欲者，不名淨施。若施火中，不名淨施。擲水中者，不名淨施。



恐怖施者，不名淨施。施五家者，不名淨施。以毒施者，不名淨施。施刀杖者，不名

淨施。殺害施者，不名淨施。為攝他故，不名淨施。為稱譽者，不名淨施。為倡伎

者，不名淨施。因占相者，不名淨施。求飾好者，不名淨施。結朋友者，不名淨施。

於莊宅中鳥獸來喫不歡欣者，不名淨施。學工巧者，不名淨施。因病施醫，不名淨

施。先因打罵後施財物，不名淨施。若懷疑惑，言我今施為有報耶為無報耶？如此施

者，不名淨施。若捨施已，內懷熱惱慳戀悔恨，不名淨施。若言受者後當為我作牛畜

者，不名淨施。若言福報我自受者，不名淨施。若人少壯無淨信心，後遭病苦或臨死

路，楚毒在身肢節分解，閻羅使者調弄於前，親屬平生悲泣相視，如此之時方始施

者，不名淨施。或有念言，令餘城邑知我施者，不名淨施。若懷嫉妬增上施者，不名

淨施。慕他豪族為求婚姻，持諸金銀繒綵衣服而施與者，不名淨施。若求男女及餘雜

緣而施與者，不名淨施。若有念言，我於今施來世受報，不名淨施。見貧窮者不生哀

愍，翻持錢財施富貴人，不名淨施。或貪花果而施與者，不名淨施。善男子！此三十

二愛染之施，猶如有人携持種子，於荒穢田隨所種殖。然彼種子依大地界，遇天雨潤

決定生牙，至於花實少得收獲。」 

※參見《大寶積經》卷 120(CBETA, T11, no. 310, p. 681, a26-p. 685, a20)。 

 

條目： 

《寶積三昧文殊師利菩薩問法身經》 

內容： 

佛說寶積三昧文殊師利菩薩問法身經 （12） 安世高譯 

  1.入法界體性經 （12） 闍那崛多譯 

1、佛入寶積三昧。 

文殊來共論法界，實際義。 

2、舍利弗來，與文殊論法界平等義。 

  1、寶是「如大摩尼寶，善磨瑩已安置淨處，隨彼地方，出諸珍寶，不可窮盡。」隋

(234 中)  寶。 

  2、金剛句─諸法性不壞，如來不思議，諸法是菩提，諸法是如來境界。隋(235 中─

下)  

 

出處： 

1、佛入寶積三昧。 

※《佛說寶積三昧文殊師利菩薩問法身經》卷 1 (CBETA, T12, no. 356, p. 237, a23-27)： 

「一時佛至羅閱祇耆闍崛山中，與千二百五十比丘俱。文殊菩薩往到佛所，在門外



住。所以者何？佛坐三昧。未久佛覺，見文殊。便請入，作禮而住。佛言：「且坐。」 

文殊問佛：「屬坐三昧名曰何等？」 

佛言：「寶積。」 

文殊來共論法界，實際義。 

※參見《佛說寶積三昧文殊師利菩薩問法身經》卷 1 (CBETA, T12, no. 356, p. 237, a28-

p. 238, b1)。 

2、舍利弗來，與文殊論法界平等義。 

※參見《佛說寶積三昧文殊師利菩薩問法身經》卷 1 (CBETA, T12, no. 356, p. 238, b2-

c29)。 

  1、寶是「如大摩尼寶，善磨瑩已安置淨處，隨彼地方，出諸珍寶，不可窮盡。」隋

(234 中)  寶。 

※參見《入法界體性經》卷 1 (CBETA, T12, no. 355, p. 234, b9-18)： 

佛告文殊師利：「譬如大摩尼寶，善磨瑩已安置淨處，隨彼地方，出諸珍寶，不可窮

盡。如是文殊師利！我住此三昧，觀於東方，見無量阿僧祇世界現在諸佛、如來、阿

羅呵、三藐三佛陀，如是南、西、北方、四維、上下，如是十方無量阿僧祇世界，我

皆現見，是諸如來住此三昧為眾說法。文殊師利！我住此三昧，不見一法然非法界。

文殊師利！又此三昧，名實際印。若有純直男子、女人，行此印者辯才不斷。」 

  2、金剛句─諸法性不壞，如來不思議，諸法是菩提，諸法是如來境界。隋(235 中─

下) 

※參見《入法界體性經》卷 1  (CBETA, T12, no. 355, p. 235, b15-29)： 

佛言：「文殊師利！若慢者聞汝說，生大恐怖。」 

文殊師利言：「世尊！若慢者生怖，實際亦生恐怖，其實際不恐怖故，即一切諸法皆無

恐怖，以無修作故，此是金剛句。」 

佛言：「文殊師利！何故名此為金剛句？」 

文殊師利言：「世尊！諸法性不壞，是故名金剛句。世尊！如來不思議句，是諸法不思

議，是金剛句。」 

佛言：「文殊師利！何故復名此為金剛句？」 

文殊師利言：「世尊！諸法無思故，是金剛句。世尊！諸法是菩提，是金剛句。」 

佛言：「文殊師利！何故復名此為金剛句？」 

文殊師利言：「世尊！一切法無所有，但有名字言說，諸法無此、無彼，皆無所有，此

彼無所有者，即是如；若是如者、則是真實；若是實者，彼則是菩提；是故得名為金

剛句。」 



文殊師利言：「世尊！一切諸法是如來境界，是金剛句。」 

 


